
Fel y gwyddoch, cyhoeddodd y Pwyllgor lechyd, Gofal Cymdeithasol a Chwaraeon
o’r argymhellion yn yr adroddiad hwnnw oedd bod ‘Llywodraeth Cymru yn
gwneud y 120 o funudau o addysg gorfforol a argymhellir mewn ysgolion yn
ofyniad statudol sylfaenol’ (argymhelliad 8).

Roedd y dystiolaeth a glywsom fel rhan o’n hymchwiliad yn ei gwneud yn glir iawn
nad yw gweithgarwch corfforol yn cael digon o flaenoriaeth mewn ysgolion. Nid
yw’r mwyafrif o ysgolion yn cyrraedd y targed o 120 munud yr wythnos a
argymbhellir ar gyfer addysg gorfforol, ac mae’r amser a ddyrennir i addysg
gorfforol mewn ysgolion cynradd ac uwchradd yn aml yn cael ei gwtogi oherwydd
pwysau ar y cwricwlwm. Byddai gofyniad statudol sylfaenol yn gwarchod yn erbyn
hyn ac yn diogelu’r amser sy’n cael ei neilltuo ar gyfer gweithgarwch corfforol yn
ystod yr wythnos ysgol fel rhan o gwricwlwm eang a chytbwys.

Yn eich ymateb i’n hadroddiad, gwnaethoch nodi na wnaethoch dderbyn yr
argymhelliad hwn. Nodwn eich dyhead i’r cwricwlwm newydd gynnig hyblygrwydd
i ysgolion deilwra eu cwricwla a rhoi rhyddid i ymarferwyr ddefnyddio eu barn
broffesiynol a’u creadigrwydd i ddiwallu anghenion pob dysgwr. Fodd bynnag,
rydym yn parhau i bryderu nad yw ysgolion yn blaenoriaethu gweithgarwch
corfforol nac yn rhoi’r sylw dyledus iddo ar hyn o bryd, gan gredu bod peidio a
mynd i’r afael a hyn fel rhan o’r adolygiad o’r cwricwlwm yn golygu bod cyfle
wedi’i golli.

Felly, gofynnwn ichi ailystyried ein hargymhelliad.

